
BOSNA I HERCEGOVINA 

Federacija Bosne i Hercegovine 

Tuzlanski kanton 

GRAD GRAČANICA 

GRADSKO VIJEĆE 

 
Broj predmeta:  01-04-01278-2026 

Broj akta:          01-EN 
Gračanica:         26.03.2026.godina 

Z A P I S N I K 

SA 16. SJEDNICE GRADSKOG VIJEĆA  

GRADA GRAČANICA 

 

Održana dana 3.3.2026. godine u Multimedijalnoj sali za sjednice Grada Gračanica sa početkom u 

10,00 sati. 

 

Sjednici su prisustvovali svi članovi Vijeća. 

 

Pored članova Gradskog vijeća sjednici su prisustvovali: Gradonačelnik Sadmir Džebo, Gradski 

pravobranilac Jasminka Imširović, šefovi službi za upravu, te predstavnici sredstava informisanja. 

Radio Gračanica je vršila prijenos sjednice uživo. 

 

Sjednicu je otvorio i istom predsjedavao Mirza Okić, Predsjedavajući Gradskog vijeća, zajedno sa 

zamjenikom Selmom Begović i sekretarom Hamzić Mersedom. 

 

Zapisnik je vodio Haris Hrvić, a vršilo se i tonsko snimanje sjednice. 

Tonski snimak sastavni je dio zapisnika. 

 

Intoniranje himne Bosne i Hercegovine. 

 

Nakon ovog dijela sjednice Predsjedavajući je stavio na raspravu zapisnik sa 15. sjednice Gradskog 

vijeća. 

 

Nije bilo učesnika u diskusiji. 

 

Zapisnik sa 15. sjednice Gradskog vijeća je jednoglasno usvojen, sa 26 glasova „ZA“. 

 

Predsjedavajući Gradskog vijeća pročitao pristigle odgovore: 

 

Na 15. sjednici GV Gračanica upućeno je 6 vijećničkih inicijativa i 2 vijećnička pitanja. Pristigli 

odgovori su sledeći: 

 

Pristigao je odgovor na inicijativu vijećnika Harisa Hasića za dodatnu stimulaciju radnika “Komus” 

d.o.o. Gračanica za dobru organizaciju i efikasno djelovanje u vrijeme obilnih sniježnih padavina. 

U odgovoru se navodi da će radnici koji su učestovali u radu zimske službe biti nagrađeni u skladu 

sa mogućnostima preduzeća. 

 

Na vijećničku inicijativu vijećnice Mersihe Jogunčić upućenu MUP TK za postavljanje nadzornih 

kamera, pomoću kojih će biti vršen nadzor i kontrola saobraćaja na ukrštanju puta M4 i regionalne 

ceste R 460, pristigao je odgovor u kojem se navodi da je u 2025 godini izvršena nabavka 

određenog broja ANPR “ pametnih” kamera koje će tokom 2026 godine biti montirane i puštene u 

rad a jedna od lokacija je i na području Grada Gračanica na raskrsnici križanja navedenih puteva. 

Na vijećničko pitanje vijećnice Mersihe Jogunčić vezano za isplatu pomoći radnicima Doma 

zdravlja Gračanica, od direktora ustanove pristigao je odgovor da je u toku 2025. Godine po Uredbi 

Vlade FBIH isplaćeno 250 KM po jednom uposleniku. 

Takođe na vijećničko pitanje vijećnice Mersihe Jogunčić upućeno Upravnom odboru Doma 

zdravlja Gračanica pristigao je odgovor u kojem se navodi da je po Uredbi Vlade F BIH u 2025. 

Godini isplaćeno 250 KM po jednom uposleniku  a po obavijesti od 05.12.2025. godine od strane 

Ministarstva zdravstva TK a po Odluci Vlade TK isplatila nakndu od 300 KM po jednom 

uposleniku povodom vjerskih i državnih praznika. 

 

Na vijećničko pitanje vijećnika Edina Šehića vezano za dodjelu posebnih priznanja za razvoj sporta 

na području Grada Gračanica, pojedincima i kolektivima za 2025. godinu iz Sportskog saveza 

Grada Gračanica je pristigao odgovor da je donesena jedinstvena odluka za svih 7 predloženih 

kandidata tj. da je ova vrsta nagrade stornirana, dok se ne utvrde  tačni i jasni kriteriji za dodjelu 

ovih nagrada.  

 

Na Vijećničko pitanje vijećnice Nadije Korić Bećirović vezano za Kretanje teretnih motornih vozila 

čija najveća dozvoljena masa prelazi 7,5 tona, ulicom Patriotske lige pristigao je odgovor u kojem 

se navodi da službenici PS Gračanica shodno ZoOBS-u na putevima u BiH vrše kontrolu poštivanja 

saobraćajnih propisa na području Grada Gračanica pa tako i u ulici Patriotske lige, gdje je 

ustanovljeno da zbog izvođenja radova u neposrednoj blizini gradskog stadiona Luke imamo 

povećan broj teretnih motornih vozila najveće dozvoljene mase preko 7,5 tona. Prilikom vršenja 

kontrole navedenih TMV utvrđeno je da posjeduju Rješenje o odobrenju saobraćanja navedenom 

ulicom izdata od Službe za prostorno uređenje, geodetske i imovinsko-pravne poslove Grada 

Gračanica. 

 

Napominjem da su odgovori stigli u opširnijoj formi, a da je ovdje pročitana suština istih. Na 

preostale inicijative i pitanja odgovori nisu pristigli.  

 

Vijećnici su postavili nova pitanja i inicijative: 

 

Selma Begović: 

Vijećnička inicijativa: 

Vijećnička inicijativa za postavljanje  saobraćajne signalizacije-zabrana parkiranja za teretna vozila 

u ulici Branilaca Kule Grada. 

Obrazloženje: 

U ulici Branilaca Kule Grada u dionici Hajdarovačka džamija i market Crvena jabuka s obje strane 

ulice do ugostiteljskog objekta tri fenjera, prisutan je dugotrajan problem nepropisnog parkiranja 

teretnih vozila  što uzrokuje značajno sužavanje saobraćajnice i otežano mimoilaženje vozila. 

Poseban problem predstavlja činjenica da se u ovoj ulici nerijetko parkiraju i teretne prikolice bez 

vučnog vozila, koje zauzimaju prostor duži vremenski period i dodatno ugrožavaju sigurnost svih 

učesnika u saobraćaju. 

Navedeno stanje uzrokuje: 

-otežano i nesigurno odvijanje saobraćaja 

-smanjenu preglednost na pojedinim dionicama ulice 

-otežan prolaz vozila hitnih službi 

-povećan rizik od saobraćajnih nezgoda 

-ugrožavanje sigurnosti pješaka. 

Stanovnici ove ulice u više navrata su ukazivali na problem parkiranih teretnih vozila i prikolica te 

je eviedentna potreba za njegovim sistemskim rješavanjem. 

PRIJEDLOG MJERA: 

Predlažem da nadležna gradska služba: 

-Izvrši saobraćajno-tehnički uviđaj u ulici Branilaca Kule Grada. 

-Postavi vertikalnu saobraćajnu signalizaciju-zabrana parkiranja za teretna vozila i prikolice na 

odgovarajućim dionicama ulice. 

-Izvrši horizontalno obilježavanje ulice. 

-Uključi nadležne kontrolne ORGANE RADI PROVOĐENJA MJERE. 

Napomena: 

Predložena zabrana parkiranja odnosi se isključivo na teretna vozila i prikolice, dok bi parkiranje 

putničkih motornih vozila i dalje bilo dozvoljeno. 

S obzirom na navedeno, moli se nadležna gradska služba da razmotri inicijativu i poduzme potrebne 

aktivnosti  u najkraćem mogućem roku”. 

 

Mersiha Jogunčić: 

Vijećničko pitanje: 

“Da li je Grad Gračanica u prethodnoj 2025.godini učestvovao, sa svojim projektima, na 

konkursima koje je objavljivao Fond za zaštitu okoliša Federacije BiH? 

Ako jeste, koji projekti su prijavljivani i kakv je konačan ishod nakon objavljivanja rezultata 

objavljenih konkursa? 

Obrazloženje: 

U 2025.godini Fond za zaštitu okoliša F BiH je objavio dva konkursa za dodjelu novčanih sredstava 

jedinicama lokalne samouprave i javnim preduzećima iz  oblasti zaštite okoliša, vode i reciklaže 

otpada. 

Prvi konkurs je objavljen krajem marta mjeseca 2025.godine s ukupnim iznosom od 

17.886.509KM. 

Od ukupno 12 LOT-ova, jedinice lokalne samouprave su imale pravo da se prijave sa svojim 

projektima u 11 LOT-ova. 

Drugi konkurs  je objavljen u julu 2025.godine, a ukupnim fondom od 500.000 KM. 

Inače je riječ o otvorenom konkursu koji traje do podjele planirane sume. 

Pravo na podnošenje prijava na ovaj otvoreni javni konkurs imali su  gradovi i komunalna 

preduzeća” 

Vijećnička inicijativa: 

“Na zahtjev građana Potok Mahala, mjesne zajednice Gračanica, podnosim inicijativu za 

preuređenje otvorenog šahta, koi se nalazi na početku ulice Crni put s lijeve strane, na način da isti 

bude natkriven ili postavljanjem odgovarajuće zaštite kako bi se spriječilo eventuano slijetanje 

motornih vozila u otvore pomenutog šahta, koja se kreću iz pravca naselja Seljanuša. 

Obrazloženje: 

Na fotografiji, koja se nalazi u prilogu, jasno se vidi da su otvor šahta i asfaltirana površina ulice 

Crni Put  istog nivoa, te da ne postoji ni minimum zaštite, koji bi spriječio eventualno slijetanje 

vozila u ovaj šaht”. 

Vijećnička inicijativa: 

“Na zahtjev građana iz ulice Bosanskih kraljeva, mjesne zajednice Gračanica, podnosim inicijativu 

za postavljanje odgovarajućih usporivača saobraćaja, pošto je prethdnih mjeseci, od strane 

stanovnika ove ulice, uočeno  prebrzo kretanje motorih vozila, što je nedavno rezultiralo 

saobraćajnom nesrećom s velikom materijalnom štetom. 

Obrazloženje: 

Na fotografiji, koja se nalazi u prilogu, moguće je vidjeti učinak saobraćajne nesreće koja se 

dogodila u jutarnjim satima 2.februara 2026.godine u neposrednoj blizini zgrade elektroposlovnice. 

Dakle, ne radi se više samo o tome da imamo gužve tokom  radnog dana, nego imamo divljanja 

vozilima od jutarnjih sati tokom vikenda i upravo iz tog razloga upućujem ovu inicijativu. 

Još jedna informacija za vas danas jeste da ovo je bilo moje obraćanje danas na Vijeću i po bilo 

kojoj drugoj tački dnevnog reda neću se javljati za diskusije, prepuštam kolegama koji imaju 

sposobnost i mehanizme da rješavaju i pitanja i inicijative i dogovore na neki sebi svojstven način 

da danas demonstriraju i izlažu na ovom vijeću. Materijala ima dovoljno, pitanja u materijalima za 

diskusije također. Tako da želim iskren i ugodan rad svima”. 

 

Avdo Kurtović: 

Vijećnička inicijativa: 

“Na osnovu člana 23.Statuta Grada Gračanica i člana 139.Poslovnika Gradskog vijeća Grada 

Gračanica, upućujem vijećničku inicijativu za uvrštavanje u pravilnike ustanova pod ingerencijom 

grada Gračanica obavezno obavljanje osnova Prve pomoći u dvogodišnjem periodu. 

Upućujem inicijativu za uvrštavanje u pravilnike ustanova pod ingerencijom grada Gračanica 

obavezno obavljanje osnova Prve pomoći u dvogodišnjem periodu u saradnji sa Gradskom 

Organizacijom Crveni Križ/Krst Gračanica. 

Obrazloženje: 

Uvođenje obaveznog obnavljanja znanja iz osnova prve pomoći u dvogodišnjem periodu u 

ustanovama pod ingerencijom Grada Gračanica predstavlja odgovornu i dgoročno korisnu mjeru za 

zaštitu zdravlja i sigurnosti zaposlenih građana. 

Prije svega, nesreće i iznenadna zdravstvena stanja (srčani zastoj, gušenje, moždani udar, povrede 

na radu i slično) mogu se dogoditi u bilo kojem trenutku. U takvim situacijama presudne su prve 

minute. 

Pravovremena i pravilno pružena prva pomoć značajno povećava šanse za preživljavanje i smanjuje 

rizik od trajnih posljedica.Redovno obnavlja zanja svake dvije godine osigurava da zaposleni ne 

zaborave ključne postupke i da budu upoznati sa savremenim smjernicama i protokolima. 

Drugo, ustanove pod ingerencijom grada (škole, vrtić, javna preduzeća, kulture i sportske 

institucije) svakodnevno rade s velikim brojem građana, uključujući djecu, starije osobe i hronične 

bolesnike-kategorije koje su posebno osjetljive u hitnim situacijama.Obučeni zaposlenici doprinose 

stvaranju sigurnijeg okruženja i jačanju povjerenja građana u rad javnih institucija. 

Treće, redovna edukacja iz prve pomoći doprinosi razvoju kulture odgovornosti i solidarnosti u 

lokalnoj zajednici.Zaposleni koji su sigurni u svoje znanje djeluju smireno i organizovano u kriznim 

situacijama, čime sprečavaju paniku i dodatne komplikacije. 

Uvođenje dvogodišnje obavezne edukacije  iz prve pomoći u ustanovama pod ingerencijom Grada 

Gračanica pokazalo bi stratešku opredijeljenost ka zaštiti života i zdravlja građana, unapređenju 

kvaliteta javnih usluga i podizanju općeg nivoa sigurnosti u lokalnoj zajednici”. 

 

Hamdo Huskić: 

Vijećnik je priložio svoju vijećničku inicijativu. 

 

Nedžad Devedžić: 

Vijećnička inicijativa: 

“Na osnovu Poslovnika o radu Gradskog vijeća, podnosim inicijativu da se planira grant sredstva za 

projekat vodosnabdijevanja MZ Lukavica u Budžetu za 2026.godinu uvećaju sa trenutno 

predviđenih 100.000 KM na minimalno 350.000 KM. 

Obrazloženje: 

Grad Gračanica dobio je od Ministarstva poljoprivrede, šumarstva i vodoprivrede Tuzlanskog 

kantona 2.000 KM kreditnih sredstava namijenjenih za rješavanje problema vodosnabdijevanja. 

Trenutna cijena priključka od 2.000 KM i cijena kubika vode od 3,50 KM i taksa na sat 2,00 KM 

predstavljaju ogroman finansijski teret za domaćinstva u MZ Lukavica.Ovakvi nameti su među 

najvišim u regiji i direktno ugrožavaju standard građana, posebno penzionera i višečlanih porodica. 

Odluka da se 1.000 KM od svakog priključka usmjerava MZ Klokotnica, a drugih 1.000 KM za 

proširenje mreže u MZ Lukavica, prebacuje kompletan teret investicije na krajnjeg korisnika. 

Ukoliko Grad Gračanica odobri 350.000 KM, ta sredstva bi u potpunosti pokrila planirano 

“proširenje mreže” koje se trenutno naplaćuje od građana.  

Iniciram da se od iznosa od 2.000.0000 izdvoji 350.000 KM za MZ Lukavica  kako bi se: 

-Smanjila cijena priključka koja je planirana za proširenje mreže. 

-Smanjila cijena kubika vode. 

Građani Lukavice ne smiju biti žrtve visokih cijena infrastrukture u trenutku kada Grad raspolaže 

milionskim grantovima za tu namjenu. Cilj ove inicijative je da se javni novac iskoristi za ono čemu 

je namijenjenn-da olakša život građanima, a ne  da građani sami otplaćuju milionske projekte kroz 

nerealno visoke cijene priključaka i kubika vode”. 

 

Omerović Almedin: 

Vijećnik je priložio svoje tri vijećničke inicijative. 

 

Arnes Avdić: 

Vijećnik je priložio svoje dvije vijećnničke inicijative i jedno vijećničko pitanje. 

 

Demir Milkić: 

Vijećnička inicijativa: 

“Sanacija trotoara uz regilnalni put R-460 u Gračanici. 

Podnosim inicijativu za sanaciju  trotoara na potezu od Šarena džamija Gračanica  do Opća bolnica 

Gračanica, uz trasu regionalnog puta R-460 kroz Gračanica u dužini od približno 250 metara. 

Postojeći trotoari na navedenoj dionici su u značajno oštećenom stanju (ulegnuća, ispucale ploče, 

oštećen rubnjak), što otežava i ugrožava sigurno kretanje pješaka, posebno učenika, starijih osoba i 

pacijenata koji svakodnevno koriste ovaj pravac prema bolnici. 

S obzirom da se radi o frekventnoj dionici regionalnog puta, smatram neophodnim da nadležna 

Direkcija izvrši uviđaj stanja na terenu te planira i realizuje sanaciju u što kraćem roku, u saradnji sa 

resornim ministarstvom. 

Molim da se ova inicijativa razmotri prioritetno, imajući u vidu sigurnost pješaka i javni interes”. 

Vijećničko pitanje: 

“Rješavanje javnog parkinga kod Doma zdravlja i Opće bolnice. 

Postavljam pitanje nadležnim gradskim službama u vezi sa rješavanjem problema javnog parking 

prostora kod Doma zdravlja Gračanica i Opća bolnica Gračanica. 

Naime, još  od 2019.godine  govori se o projektu uređenja parking prostora na placu iznad 

navedenih ustanova, s ciljem trajnog rješavanja problema nedostatka parking mjesta za pacijente i 

građane.Tada smo bili upoznati sa procedurama i okvirnim predračunom radova u iznosu od oko 

40.000 KM.S tim u vezi, molim nadležnu službu da dostavi informaciju: 

-Da li su riješeni imovinsko-pravni odnosi za predmetnu parcelu? 

-U kojoj fazi se trenutno nalazi projekat? 

-Da li su planirana i osigurana sredstva za realizaciju radova? 

Smatram da je rješavanje parking prostora kod zdravstvenih ustanova pitanje od izuzetnog javnog 

interesa, jer je nedostatak parkinga svakodnevni problem za pacijente, zdravstvene radnike i 

građane, te molim da se dostavi detaljna informacija o dosadašnjim i planiranim aktivnostima”. 

Vijećnička inicijativa: 

“Za postavljanje uzdignute plohe u ulici Bosanskih kraljeva. 

Upućujem inicijativu nadležnim općinskim službama i Gradonačelniku Grada Gračanica za hitno 

postavljanje uzdignute plohe (ležećeg policajca) u ulici Bosanskih kraljeva, u samom centru grada. 

Naime, u proteklih šest godina na istom mjestu dogodilo se pet saobraćajnih nezgoda, posljednja 

ponovo ovih dana i to usljed  neprilagođene brzine uslovima puta.Sreća je da o sada nije bilo 

ljudskih žrtava, ali je pričinjena materijalna šteta, uključujući i oštećenja vozila koja su bila 

propisno parkirana. 

Stanovnici ove ulice s pravom izražavaju zabrinutost za sigurnost pješaka, djece, starijih osoba i 

svih učesnika u saobraćaju.Smatramo da je postavljanje uzdignute plohe na navedenoj lokaciji 

neophodna i hitna mjera kako bi se smanjila brzina kretanja vozila i spriječile nove nesreće. 

Pozivamo nadležne da bez odlaganja izvrše procjenu i pristupe realizaciji ove mjere u cilju 

povećanja sigurnosti svih građana”. 

Edin Šehić: 

Prije nego što uputim tri pitanja na današnjoj sjednici ispred Kluba Naša stranka narod i pravda, 

kratko samo da se osvrnem na pristigli odgovor od Sportskog saveza Grada 

Gračanica.Predsjedavajući je u obrazlaganju pristiglih odgovora rekao da je došao dopis da nisu 

utvrđeni kriteriji i zbog toga nije se išlo sa priznanjima.Želim da izrazim  demant u ovom dopiisu 

koji imam ispred sebe nema nikakvih takvih rečenica, odnosno, kriteriji nikakvi nisu spominjani, to 

je improvizovano i u suštini  Savez je 8.1.2026.godine sve odradio, a 18.1.2026.godine na 

intervenciju bio je taj sastanak i nakon toga su stornirana priznanja.Tako da ovim dopisom se 

donekle Savez ogradio od te odluke koja je na kraju sprovedena. Malo je upakovao, nije baš bio 

precizan: 

Odgovor na vijećničko ptanje: 

Dana 09.02.2026.godine Upravni odbor Sportskog aveza Grada Gračanica održao je sedamdeset 

osmu sjednicu na kojoj je razmatrao i vijećničko pitanje upućeno od strane Edina Šehića, gradskog 

vijećnika. 

Upravni odbor Sportskog saveza Grada Gračanica (volonterski angažman) radi u skladu sa Statutom 

i Pravilnikom o radu. Manifestacija izbora “Najuspješnijih sportista i sporskih kolektiva” jedna je 

da aktivnosti koju organizuje Sportski savez Grada Gračanica. 

Dana 10.12.2025.godine upućen je zvanični poziv svim sportskim kolektivima i organizacijama 

članicama Saveza za predlaganje kandidata za “Najuspješnije sportiste i sportske kolektive za 

2025.godinu”. 

Dana 8.1.2026.godine održana je sedamdeset sedma sjednica Upravnog odbora Saveza na kojoj su 

razmatrani pristigli prijedlozi za “Izbor najuspješnijih sportista i sportskih kolektiva Grada 

Gračanica za 2025.godinu”.Na ovoj sjednici, Upravni odbor predložio kandidate za dodjele 

priznanja u svim kategorijama. 

Dana 18.01.2026.godine službeno su obaviješteni klubovi/sportske organizacije čiji su kandidati 

izabrani za nagradu u nekoj od kategorija.Također, sportske organizacije koje su kandidovale 

predstavnike za kategoriju “posebno priznanje” dobile su dopis koji ste priložili, a koji su neki od 

kandidata objavili na društvenim mrežama.Donesena je jedinstvena  odluka za svih 7 predloženih 

kandidata. 

Molimo vas kao vijećnika, da zajedno sa vašim kolegicama i kolegama vijećnicima pokrenete 

inicijativu za izradu strategije razvoja sporta na području Grada Gračanica in a taj način date 

ogroman doprinos u ovoj oblasti.Sigurni smo da bi vam na tome bili zahvalni svi sadašnji i budući 

sportisti, sportski radnici, navijači, ljubitelji sporta i svioni koji sun a različite načine uključeni u 

sportski život našeg Grada. 

Upravni odbor Sportskog Saveza Grada Gračanica. 

 

Inicijativu koju nisam danas pripremio ali ću dostaviti, izrada Strategije za razvoj sporta je 

neophodna i evo apel nadležnim i oima koji to trebaju da urade, ali svakako će biti u pisanoj formi 

na narednoj sjednici. 

 

Vijećničko pitanje: 

“Koje aktivnosti je JP “Komus” Gračanica, u toku mjeseca februara 2026.godine, pokrenulo na 

području Grada Gračanica, u svrhu implementacije Odluke o iumjenama i dopunama Odluke o 

javnim parkiralištima na području grada Gračanica, a koju je Gradsko vijeće Gračanica usvojilo na 

svojoj 15-oj sjednici 29.januara 2026.godine? 

Obrazloženje: 

Na 15-oj sjednici Gradskog vijeća Gračanica, 29.januara 2026.godine, usvojena je Odluka o 

izmjenama i dopunama Odluke o javnim parkiralištima na području grada Gračanica i ista je 

objavljena u Službenom glasniku Grada Gračanica 3.februara 2026.godine, što znači da je od dana 

objavljivanja u Službenom glasniku navedena Odluka stupila na snagu, kako je to navedeno u članu 

13.ove Odluke. 

Inače, u stavu 2.člana 3.usvojene Odluke, predviđeno je da upravljanje javnim parkiralištima na 

kojima se naplaćuje parkiranje vrši Javno preduzeće “komus” d.o.o.Gračanica. 

 

Vijećničko pitanje: 

“Da li je JP “Vodovod i kanalizacija” d.o.o. Gračanica, nakon stupanja na snagu nove Odluke o 

utvrđivanju visine cijene vodnih usluga, izvršilo očitanje vodomjera kod korisnika njihovih usluga 

kako bi utvrdilo stvarnu potrošnju vode u periodu dok je na snazi bila stara Olduka o visini cijena 

vodnih usluga ili je nastavljena praksa određivanja potrošnje po prosjeku, te je na taj način došlo do 

obračuna utrošene vode kod korisnika po novim cijenama vodnih usluga za period kada je na snazi 

bila stara Odluka o visini cijena vodnih usluga? 

Obrazloženje: 

JP “Vodovod i kanalizacija” d.o.o. Gračanica je 30.12.2025.godine, na 14-oj sjednici Gradskog 

vijeća Gračanica, dobilo saglasnost Gradskog vijeća Gračanica na odluku o utvrđivanju visine 

cijene vodnih usluga. 

Razlog za postavljanje ovog pitanja su negodovanja građana koji su uočili veće novčane iznose na 

računima, za utrošenu vodu u decembru 2025.godine, a koje su dobili početkom januara 

2026.godine” 

 

Vijećničko pitanje: 

“Kakvo je trenutno finansijsko poslovanje mjesne zajendice Džakule i Vijeća mjesne zajednice 

Džakule, nakon što je izvršeno sudsko blokiranje računa mjesne zajednice Džakule, u jesen 

2025.godine? 

Da li je Vijeće MZ Džakule, pravobranilaštvo Grada ili neki oorgana Grada Gračanica, prethodnih 

mjeseci, poduzelo neophodne aktivnosti kako bi problem sa sudskom blokadom računa mjesne 

zajednice Džakule bio riješen? 

Obrazloženje: 

Pravosnažnom i izvršnom presudom Općinskog suda Tuzla iz 2010.godine, mjesna zajednica 

Džakule je obavezna isplatiti iznos od 184.000 KM zajedno sa zakonskom zateznom kamatom i 

troškovima parničnog postupka, počevši od februara mjeseca 1999.godine. 

S obzirom da je riječ o vremenskom periodu od 27 godina, velika je vjerovatnoća da će dugpo 

osnovu zateznih kamata biti do tri puta veći od glavnice duga, zbog čega ovoj mjesnoj zajednici, po 

svoj prilici, prijeti opasnost da trajno ostane bez svoje skromne imovine kao i višegodišnja 

finansijska blokada u bankama”. 

 

Na kraju ću također reći, kao kolegica Mersiha, obzirom da smo više puta prozivani da zauzimamo 

ovu govornicu i ja ću danas biti suzdržan od svih diskusija i propratit ću ovu sjednicu, a vama 

otvoriti mogućnost da diskutujete”. 

 

Odgovor na pitanja: 

 

Sadmir Džebo, Gradonačelnik: 

„Što se tiče prve inicijative koja je bila od kolegice Begović. Ja sam već jutros imao jedan sastanak 

brzinski sa šefom Asimom, gdje sam za vikend i sam vidio da zaista imamo problem sa parkiranjem 

kamiona na tom dijelu gdje je već spomenuto u inicijativi. Tako što se tog dijela tiče odmah je sa 

moje strane izdata naredba da se pristupi postavljanju znaka zabrane parkiranja za kamione, 

odnosno biti će iscrtavanje parking mjesta samo za putnička vozila. Tako da ja se nadam da će se to 

riješiti u ova dva, tri dana naredna, do vikenda najdalje. Stvarno je jako ružno i da budem iskren 

poprilično je opasno prolaziti u tim satima kada se dole svi ti kamioni parkiraju bez ikakvih 

upozorenja, svjetala, ostave prikolicu dio prednji, ajde barem zadnji dio prikolice pa vi vidite jer 

svijetle one štopke, moram biti iskren da je i mene iznenadilo. Tako da za taj dio već su pokrenete 

aktivnosti po tom pitanju. Kolegica Mersiha Jogunčić, na pitanje prema Fondu za zaštitu okoliša. 

Mi smo aplicirali za 2025. godinu četiri projekta i sva četiri projekta su nam odbijena, a radili smo 

žalbu na te projekete, isto tako ponovo su nam ti projekti odbijeni. Obrazloženje je bilo, ne mogu se 

sad tačno svih detalja sjetiti, ali prošlo je samo projekti koji su aplicirani iz JP Komus i Mješovita 

srednja škola, a svi projekti koji su aplicirani od strane Grada su odbijeni. Što se tiče ulice 

Bosanskih kraljeva i usporivača saobraćaja. Elaborat je već u završnoj fazi, taj dio čekamo, i čim 

bude nam gotov elaborat za šire područje grada, dakle, to obuhvata i Gračaničkih gazija i Bosanskih 

kraljeva, dio Patriotske lige vjerovatno na samom kraju gdje je onaj restoran Pod pločom i tu je 

planirano i tako smo tražili od projektanta, zatim ulica Riječka, na Ritašićima nema mogućnosti. 

Tako da čim bude elaborat gotov ide se odmah u izgradnju usporivača saobraćaja. Prva pomoć, 

kolega Kurtović, razgovarati ćemo svakako sa Zaimom i taj dio da vidimo, jer i on je imao sličan 

prijedlog tome. Tako da definitivno ćemo na tom tragu ići da se riješi na takav način, odnosno da se 

organizuje edukacija iz pružanja prve pomoći. Kolega Devedžić, Lukavica i vodosnabdijevanje. Ja 

mislim kolega Devedžiću da ste vi bili na onom sastanku u Lukavici, i mislim da ste i vi i mještani 

Lukavice čuli kompletno obrazloženje na kraju koje sam ja dao svim mještanima, a to je da se u 

ovom trenutku apsolutno stavi van snage Odluka o 1.000 KM naplate za MZ Lukavica ono što je 

odranije potpisano sa Doboj Istokom, odnosno njihovim komunalnim preduzećem, plaćanje 

priključka 1.000 KM njima i cijena po kubiku vode 2,00 KM. U ovom trenutku nemamo 

mogućnosti da to na neki drugi način riješimo, dok se ne nađe bušotina, odnosno dok se ne pronađe 

voda u Lukavici. Mislim da ste bili na tom sastanku i čuli kompletno i detaljno objašnjenje sa moje 

strane da je apsolutni prioritet da se u Lukavici pronađe bušotina gdje će Lukavica imati svoju vodu 

i neće više biti ovisna o bilo kojoj drugoj mjesnoj zajednici, opštini ili šta god. Sve ono što je tamo 

rečeno mislim da je bilo u korist mještana, da se voda čim prije pusti tamo gdje postoji tehnička 

mogućnost, a 1.000 KM smo rekli za MZ na Vijeću, ja mislim da ste vi isto član VMZ, vi ste na 

VMZ donijeli odluku da cijena priključka bude ta koju ste donijeli, pa ste kasnije naišli na oštru 

reakciju mještana. Imali smo sastanaki ja da budem iskren rekao sam odmah što se tiče tog dijela i 

apliciranja Grada prema Vodnim naknadama ili prema bilo kojem drugom nivou koji može 

finansirati izgradnju, može se raditi distributivna mreža i sve ostalo, ali plaćanje priključka kao što 

je tamo bilo taj dio ne možemo, i svakako da je Grad uvijek taj koji investira u infrastrukturu u 

saradnji sa kantonalni, federalnim ili drugim nivoima. Dakle, niti MZ Lukavica, niti neka druga 

mjesna zajednica ne rade investiranje u mrežu iz svojih sredstava. Mislim da je tu u najvećem dijelu 

MZ Babići uradila određene investicije u sekundarnu mrežu, a sve ostalo što se tiče tog dijela i 

ulaganja, nije nikakav problem kako se radilo do sad tako će se nastaviti raditi, i Grad će 

učestvovati što sredstvima budžetskim, što sredstvima kantonalnim, Vodni naknada, federalnim, 

kako  god, iće se u ulaganje i izgradnju kompletne mreže i sekudarne, bazena, potisnih vodova i sve 

što bude trebalo da se konačno riješi vodosnabdijevanje u MZ Lukavica. Kada je u pitanju taj šaht 

kolegice Jogunčić, ne znam stvarno šta je u pitanju i o čemu se radi, provjerit ćemo. Kada su u 

pitanju Džakule i finansiranje MZ Džakule, odnosno blokade računa. Već smo imali razgovore po 

tom pitanju, pravobraniteljica je svakako uključena, međutim, da budem iskren nije jednostavno 

rješenje. Pogotovo posljednja informacija koju ja imam, da kažem ovako preko 700.000 KM je 

ukupan dug MZ Džakule na tu osnovicu koja je nekada bila, kamata je davnih dana prešla. Ono što 

trenutno možemo raditi za MZ Džakule to je da oni nama dostavljaju račune, ono što svaka mjesna 

zajednica plaća na način da mi prebacimo tranšu redovnu mjesečnu za održavanje i rad mjesne 

zajednice, i sve ono računa što MZ Džakule dobija to Grad preuzima da direktno plati. Tako da oni 

neće imati problema u tom dijelu, što svakako nije dugotrajno rješenje, ali nimalo jednostavno 

rješenje kako da 750.000 KM da vratimo taj dug. Tako da budem iskren radimo, pregovaramo, 

pokušavamo i sa samom drugom stranom, odnosno firmom koja je tužila da probamo naći neko 

rješenje da se taj ukupan dug smanji i da pokušamo na neki način pregovora da se odrekne dijela 

kamate. Kakav će rezultat biti zaista ja u ovom trenutku u tom dijelu ne mogu stvarno ništa 

predicirati i da kažem da će se neko odreći dijela kamate, ja to ne mogu da kažem. Što se tiče izrade 

Strategije razvoja sporta. Strategija se radi za jedinice lokalne samouprave  i grad, a što se tiče 

sporta i mladih možemo samo praviti akcioni plan., a strategiju ne, jer nam je po zakonu tako.“ 

Mirza Okić, Predsjedavajući: 

„Kolega Šehiću ja sam u materijalima sa vašom vijećničkom inicijativom imao akt od Sportskog 

saveza od 16.1.2026. koji je bio priložen uz ovaj odgovor u kome piše da poslije održanog sastanka 

16.1.2026. godine u kabinetu gradonačelnika gdje su prisustvovali po pozivu gradonačelnik, Alma 

Softić, Mirsad Halilović, Nermin Šaković, diskutovali oko dodjeljivanje nagrade za Posebna 

priznanja na Izboru najuspješnih sportista i sportskih kolektiva Grada Gračanica za 2025. godinu. 

Dogovoreno je da se ove godine stornira ova vrsta nagrade dok se ne utvrde tačni i jasni kriteriji za 

dodjelu ovih nagrada. Znači, akt Sportskog saveza zajedno sa ovim odgovorom koji sam ja 

ukonponovao na osnovu prvog i drugog akta i donio sažetak odgovora. Mislim da je sada jasnije i 

nemam potrebu apsolutno da išta tajim, sve evo ima ko god hoće da vidi, dokument protokolisan.“ 

 

Nakon ovog dijela sjednice prešlo se na dnevni red koji je utvrdio Kolegiji, a on glasi: 

 

1.RAZMATRANJE I USVAJANJE ODLUKE O DAVANJU SAGLASNOSTI ZA IZGRADNJU 

ELEKTROENERGETSKOG OBJEKTA K.O.ŠKAHOVICA 

Izvjestilac: Aida Hodžić, Služba za prostorno uređenje, geodetske i imovinsko-pravne poslove. 

 

2.RAZMATRANJE I USVAJANJE ODLUKE O DAVANJU SAGLASNOSTI ZA KUPOVINU 

NEKRETNINA K.O. PRIJEKO BRDO. 

Izvjestilac: Aida Hodžić, Služba za prostorno uređenje, geodetske i imovinsko-pravne poslove. 

 

3.RAZMATRANJE I USVAJANJE ODLUKE O KANDIDOVANJU PROJEKATA U PROGRAM 

JAVNIH INVESTICIJA FEDERACIJE BOSNE I HERCEGOVINE 2027-2029.GODINE. 

Izvjestilac: Osman Nurikić, Služba za poduzetništvo, lokalni razvoj i finansije. 

 

4.RAZMATRANJE I USVAJANJE ODLUKE O PRESTANKU MANDATA ČLANU VIJEĆA 

MZ ŠKAHOVICA. 

Izvjestilac: Mirza Okić, Predsjedavajući G.V. 

 

5.RAZMATRANJE IUSVAJANJE ODLUKE O DODJELI MANDATA ČLANU VIJEĆA MZ 

ŠKAHOVICA. 

Izvjestilac: Mirza Okić, Predsjedavajući G.V. 

 

6.RAZMATRANJE I USVAJANJE ODLUKE O PRESTANKU MANDATA ČLANU VIJEĆA 

MZ GORNJI DOBOROVCI. 

Izvjestilac: Mirza Okić, Predsjedavajući G.V. 

 

7.RAZMATRANJE I USVAJANJE ODLUKE O DODJELI MANDATA ČLANU VIJEĆA MZ 

GORNJI DBOROVCI. 

Izvjestilac: Mirza Okić, Predsjedavajući G.V. 

 

8.RAZMATRANJE I USVAJANJE IZVJEŠTAJA O IZVRŠENIM PROCJENAMA PROMETA 

NEPOKRETNOSTI I PRAVA ZA 2025.GODINU. 

Izvjestilac: Muharem Buljubašić, Komisija za procjenu prometa nepokretnosti i prava. 

 

9.IZVJEŠTAJ O REALIZACIJI PROGRAMA RADA, OSTVARIVANJU POLITIKE GRADA I 

AKTIVNOSTIMA GRADONAČELNIKA ZA 2025.GODINU. 

Izvjestilac: Sadmir Džebo, Gradonačelnik. 

 

10.IZVJEŠTAJ O ODABIRU PROJEKATA PO JAVNOM POZIVU ZA SPORTSKE 

KOLEKTIVE U 2025.GODINI. 

Izvjestilac: Erhad Brkić, Stručni savjetnik. 

11.RAZMATRANJE INFORMACIJE O REALIZACIJI VIJEĆNIČKIH INICIJATIVA I 

PITANJA U 2025.GODINI. 

Izvjestilac: Mirza Okić, Predsjedavajući G.V. 

 

12.RAZMATRANJE INFORMACIJE O STANJU ZAŠTITE OD POŽARA I VATROGASTVA 

PRAĆENJA I IZVRŠŠENJA PLANA ZAŠTITE OD POŽARA NA PODRUČJU GRADA 

GRAČANICA U 2025.GODINI. 

Izvjestilac: Mustafa Bajić, Služba za civilnu zaštitu. 

 

Učesnici u diskusiji: 

 

Mirza Okić, Predsjedavajući: 

„Ja bih kao predlagač tačku 6 i 7 povukao sa dnevnog reda, budući da na Komisiji nismo dobili 

pozitivno mišljenje vezano za razrješenje i imenovanje. Da ne bi ostavljali, jer nam je prva tačka 6. 

o prestanku mandata, da ne bi ostavili VMZ bez jednog vijećnika, tako da povlačim obje tačke 

dnevnog reda sa današnje sjednice.“ 

 

Zaključena rasprava. 

 

Predsjedavajući je dao na izjašnjavanje dnevni red sa povučene tačke 6 i 7. 

 

Dnevni red je jednoglasno utvrđen, sa 30 glasova „ZA“. 

 

TAČKA 1 

RAZMATRANJE I USVAJANJE ODLUKE O DAVANJU SAGLASNOSTI ZA 

IZGRADNJU ELEKTROENERGETSKOG OBJEKTA, K.O. ŠKAHOVICA 

 

Nije bilo učesnika u diskusiji. 

 

Odluka o davanju saglasnosti za izgradnju elektroenergetskog objekta, k.o. Škahovica je 

jednoglasno usvojena, sa 30 glasova „ZA“. 

 

TAČKA 2 

RAZMATRANJE I USVAJANJE ODLUKE O DAVANJU SAGLASNOSTI ZA KUPOVINU 

NEKRETNINA, K.O. PRIJEKO BRDO 

 

Nije bilo učesnika u diskusiji. 

 

Odluka o davanju saglasnosti za kupovinu nekretnina, k.o. Prijeko Brdo je jednoglasno usvojena, sa 

30 glasova „ZA“. 

 

TAČKA 3 

RAZMATRANJE I USVAJANJE ODLUKE O KANDIDOVANJU PROJEKATA U 

PROGRAM JAVNIH INVESTICIJA FEDERACIJE BOSNE I HERCEGOVINE 2027.-2029. 

GODINE 

 

Učesnici u diskusiji: 

Adnan Salihbašić: 

„Samo jedno pitanje. Osmane vidim vi ste za ovu Odluku, Odluka o kandidovanju projekata u 

Programu javnih insvesticija, ovo pod brojem 7. Samo da nam objasnite malo o čemu se radi, 

gradski trg u centru MZ Gračanica Grad Gračanica.“ 

 

Osman Nurikić, Šef Službe: 

„U pitanju je ulica Alije Izetbegovića, a pošto se svodi pod mjesnu zajednicu ubacili smo tu da je 

MZ Gračanica uključena u to sve. Plan je da se radi rekonstrukcija ulice a u tome bi bio i trg i sve 

ostalo kada bude raspisivanje idejnog rješenja.“ 

 

Mirzet Topčagić: 

„Iskren da budem ja danas nisam smatrao da ima potrebe da se javljam za riječ, ali sam očekivao, 

možda na ovoj tački dnevnog reda, a radi se o Odluci o kandidovanju projekata u Program javnih 

investicija FBiH za period 2027.-2029. godine. Znači, nakon ove godine, naredne tri godine, mi 

ovdje sebi određujemo određene pravce iz koje oblasti ćemo kandidovati projekte, koje projekte, i 

evo zaista mi je čudno da bi ova Odluka ovako prošla i evo ona će i proći. Samo moram reći da ovo 

treba stvarno da bude poraz svih nas, jer u jednoj Odluci koja ima dva člana i obrazloženje od četiri 

stava, znači bukvalno dvije stranice nepotpune, mi određujemo ovdje pravce našeg djelovanja 

prema najznačajnijem finansijeru našeg kapitalnog razvoja, bez diskusije. Čak šta više, u samom 

obrazloženju, ja ću samo, evo, čisto radi, ne bih sad rekao ni javnost, nije više bitno, nego radi se o 

sedam nekakvih tačaka koje definišu nekakve oblasti gdje ćemo mi za navedeni period kandidovati 

projekte. Meni lično nije jasno i pokušati ću što kraće da se referišem. Radi se, znači, tačka 1. 

izgradnja vodovodne mreže na području Grada Gračanica. Znači, trebali bi da znamo otprilike u 

obrazloženju šta ćemo to kandidovati. Evo imamo konstantne inicijative za Donju Orahovicu, 

Lukavicu, jednostavno da mi znamo u nekakvom obrazloženju šta su nam to prioriteti, zatim, 

izgradnja kanalizacione mreže na području Grada Gračanica, također, ništa o tome ne znamo, a 

danas ćemo evo dignuti ruku za ovu Odluku. Realizacija aktivnosti glavnog projekta sanacije 

deponije komunalnog otpada Grada Gračanica, izgradnja sadržaja prilagođena regionalnom 

konceptu odlaganja, prva faza, uvjeti za građevinsku dozvolu. Niko od nas nije smatrao da treba da 

nam se pojasni šta znači uvjeti za građevinsku, koji su to kriterije koje treba da ispunimo, da znamo 

otprilike status, odnosno stadi realizacije ovog, što bi rekao od nas krucijalnog projekta koji se 

odnosi na konačnu sanaciju glavne deponije, odnosno Grabovac. Čišćenje korita i povećanje profila 

rijeke Spreče. Evo to generalno možemo reći da je znamo, imali smo dosta materijala po tom 

pitanju. Regulacija rijeke Spreče, dionica uzvodno od ušća rijeke Sokoluše u rijeku Spreču do mosta 

Kakmuž. Također, možemo reći da je projekat definisan. Restruacija i konzervacija na gradini Stari 

grad Soko u Sokolu, evo vjerovatno većina ne zna u kojem je to stadiu, a ovdje nemamo nijedne 

rečenice po tom pitanju. Tako da ja ne mogu da vjerujem da ćemo mi dignuti danas ruke, definisati 

sebi pravce, jer ovo kad usvojimo, ova Odluka ako ste čitali, ona ide u svaki aplikacijski projekat. I 

nema lijevo, nema desno, odnosno može biti izmjena i dopuna ove Odluke, pa hoće li to gore 

gospoda u Federaciji uvažiti, ponovno se tu mora Služba, odnosno gradonačelnik zalagati dodatno, 

gubit vrijeme, a mislim da ovdje bi trebali ovu Odluku daleko, daleko detaljnije da razradimo. I evo, 

kolega Salihbašić je postavio pitanje, gradski trg u centru MZ Gračanica, grad Gračanica. Gradski 

trg, niti znamo gdje, kako, šta, gradi se u centru grada. Mislim puna podrška ako postoji mogućnost 

da se taj gradski trg izgradi, ali trebali bi da imamo bare nekoliko više rečenica da znamo ima li 

uopšte uslova, ima li nekakvih naznaka da se stvori prostorni uslovi, na koji način itd. Mislim da je 

ovo malo neozbiljno s naše strane, da ovu Odluku u ovakvom, Osmane, nadam se da me nećeš 

pogrešno shvatiti, da ne čujemo bukvalno ništa više o ovim projektima koje ćemo kandidovati, a 

evo mi ćemo podići ruku i ovakvu Odluku usvojiti. Također, zanima me u obrazloženju, stav 3. 

obrazloženja Vlada FBiH je na 28. sjednici održane 27.2.2024. godine je donijela Uredbu o 

izmjenama i dopunama Uredbe o načinu i kriterijima za pripremu, izradu i praćenje realizacije 

Programa javnih investicija, što je objavljeno u Službenim novinama FBiH, taj i taj broj, godine, 

koji je između ostalog propisano da je neophodno da, pa kaže, Gradsko vijeće odlučuje koji projekti 

se kandiduju u Program javnih investicija FBiH i da se akt priloži uz zahtjevnu dokumentaciju. 

Znači, da li je to već sada definisati projekte, ili generalno kad kažemo, kako smo naveli ovu tačku 

1. izgradnja vodovodne mreže. Znači, da li nam to ispunjava uslov ako mi globalizujemo tu 

problematiku ili moramo konkretno navesti koje te projekte ćemo mi uvrstiti u Plan javnih 

investicije Vlade FBiH, zatim, njihova ukupna vrijednost veća od 2.000.000 KM. Je li generalno, 

mislim možda je vamo jasno, ali meni nije, ja jedini ovdje nisam dovoljno sposoban da shvatim da 

li je generalno, znači, njihova ukupna vrijednost veća od 2.000.000 KM. Znači, da li po projektu ili 

iz svih ovih oblasti mora biti iznos preko 2.000.000 KM. Postoji tu ponovno nedoumica, znači, da li 

je zbirno, i evo planirani izvodi finansiranja jesu, kako se evo vidi ovdje, da ne čitam čitavu tačku, 

jesu vjerovatno 50/50 i tu sad mi moramo svoje, što kaže, svoj džep dobro izlagati koliko smo 

sposobni da sad sufinansiramo ove projekte koje ćemo kandidovati. Ma da se ne bih složio, tu mi se 

stvara neka nedoumica. Znam da je kada je u pitanju sanacija korita rijeke Spreče, odnosno 

proširenje korita, mislim da Grad nije učestvovao sa svojim sredstvima. Ponovno kažem da nisam 

siguran. Mislim da je to išlo direktno od Ministarstva prostornog uređenja Federacije, odnosno 

agencije koja je u sklopu Ministarstva. Mislim da tu Grad, da mi ne bi tu trebali trošiti džokera, da 

kandidujemo taj projekat. Također, kad je u pitanju tačka 5. ,znači, regulacija rijeke Spreče, 

odnosno uzvodno od ušća rijeke Sokoluše. Mislim da i tu imamo mogućnost da mi ne trošimo svoja 

sredstva, da ih usmjeravamo u neke druge stvari, nego da u kompletnoj projektnoj vrijednosti 

ostvarimo sredstava za realizaciju ovih projekata. Tako evo nadam se da ćemo se uključiti, da 

razmotrimo ovdje koje stvari ćemo odrediti ovom Odlukom, jer ako nema potrebe za određene 

projekte, mislim da ne bi trebali da budu u ovoj Odluci, a da naravno ono što smo sposobni da mi 

finansiramo sa 50% učešća sredstava, to i odredimo u tom pravcu, kako bi ostvarili naravno što više 

tih projekata. Još jednom, ja se izvinjavam Predsjedavajući ako sam bio preopširan, ali lično sam 

smatrao da bez diskusije, i evo da Adnan nije pitao za ovaj trg koji se odnosi na ulicu Alije 

Izetbegovića, i ne mogu da vjerujem da od nas 30 niko ne bi postavio pitanje izvjestiocu, a o 

ovakvoj strateškoj Odluci se radi. Gdje mi planiramo preko 10.000.000 KM, ako se vodimo nekim 

finansijskim projekcijama realizacije sredstava sa viših nivoa vlasti, gdje smo u 2025. godinu preko 

3.500.000 KM ostvarili podrške od Vlade FBiH i da mi sada ovdje bez ikakve diskusije ovu Odluku 

usvojimo, bez ikakve analize, i na jednom obrazloženju koje je u četiri stava.“ 

Replika: 

Omer Ahmetović: 

„Pa evo, s obzirom da je ovo jedan vid kritike kolege Topčagića, čisto evo da kažem svoj stav. 

Mene što se tiče, nije mi ništa nejasno kad piše izgranje vodovodne mreže za područje Grada 

Gračanice. Naravno, ovo što vi kažete, ako zadovoljava ta forma, vjerovatno zadovoljava. Znači 

područje cijelog Grada, sutra kada se kandiduje projekat iz Donje Orahovice, Donja Orahovica je 

sastavni dio Grada Gračanica. Tako da meni tu nije ništa nejasno. Isto tako, izgranje kanalizacijone 

mreže za područje Grada Gračanica. Ovo što ste kazali, tako i ostali, mislim da su ovo ti neki 

ključni projekti o kojima se mi vodovod,  kanalizacija koje je teško da finansira sam budžet. Ovo 

što ste kazali, možda da ne trošimo džokera, ovdje nije ništa ograničeno da kaže morate do te cifre, 

mogli smo ovdje napisati aerodrom u Lukavici, ne bi niko nam zamjerio jer nismo ograničeni 

cifrom. Tako da to što ja nisam ili niko od ostalih kolega nije diskutovao, ne mora značit da mi tek 

tako prolazimo, nego jednostavno, mislim da su ove stavke ako zadovoljavaju tu formu, i tako i piše 

ovdje, da se mora priložiti za kandidovani projeka ako zadovoljavaju formu, meni ovdje nije ništa 

nejasno po pitanju toga.“ 

Replika: 

 

Mirzet Topčagić: 

„Kolega Ahmetoviću, meni je izuzetno drago što je tebi sve jasno. Znači, svaka ti čast, imaš puno 

iskustva, puno projekata, puno si već u ovim stvarima, poznaš strategiju razvoja Grada Gračanica 

koji je jedan dokument koji se odnosi na 7 godina, Plan kapitalnih investicija također imaš u malom 

prstu. Tako dalja da ti ne nabrajam, drago mi je što je tebi sve jasno, a kada su tvoje replike prema 

meni u pitanju, meni ništa nije jasno.“ 

Demir Milkić: 

„Mi kao Kluba razmatrali smo ovaj dokument, ono što smo razgovarali prije s gradonačelnikom 

odnosi se na gradski trg, to je u sanaciji ulice Alije Izetbegovića, gdje na nekim predračunom to će 

biti 1.500.000 KM, vjerovatno. Ono što bi mi predložili, s obzirom da nas je bunila ovo što kaže 

njihova vrijednost ukupno veća od 2.000.000 KM. Mi bi predložili pod broj 8. da se doda ovdje 

sanacija ulice Branilaca Kule grada, Hajdarovac. Znači, s obzirom da je Federalana Vlada 2024. 

godine dala 250.000 KM za sanaciju ulice Patriotske lige, nakon toga je u ulici Gračančkih gazija 

urađen je most, i trebalo bi da se ove godine uradi sanacija, to bi samo se nastavilo prema kroz 

Hajdarovac da se uradi, tu je možda vjerojatno ulica od 300.000 do 400.000 KM. Tako da ona je, 

ako ispunjava uslov, s obzirom na ukupnu vrijednost, da se i ova ulica doda, jer po nekoj tradiciji od 

Federalne Vlade uvijek smo znali dobiti nekih 200.000 do 300.000 KM za neku ulicu u 

Gračančini.“ 

Sadmir Džebo, Gradonačelnik: 

„Kolega Topčagiću, ajde možda se moglo neke stvari detaljnije objasniti, ali pretpostavljam i 

nekako smo računali da je ovdje objašnjeno u ovom dijelu gdje je na kraju tamo u obrazloženju, 

ukupna vrijednost veća od 2.000.000 KM, dakle, svaki projekat ovih, ali ono što je jako bitno ovdje, 

mislim da tu rješava sve nedomice i dileme, Program javih investicija 2027.-2029. Dakle, mi ćemo 

u ovoj godini da izradimo projektne dokumentacije, izgradnja vodovodne mreže obuhvata sve 

ukupno. Mi nemamo sad pojedinačno da kažemo to ćemo i to, ali u toku ove godine mi ćemo praviti 

planove, raditi projekte i kandidovati. Izgradnja kanalizacione mreže isto tako, znamo dio u saradnji 

sa Vodovodom i kanalizacijom i dakle znamo koja su kritična mjesta, i ono što je jako bitno da 

naglasimo, dakle ovdje je Plan javnih investicija i svaki od ovih projekata bi trebao da prolazi 

2.000.000 KM. Ove manje projekte između ostalih, evo mogu reći odmah kolegi Milkiću za ovu 

ulicu na Hajdarovcu, ona je u planu kapitalnih investicije koje su manji iznosi, njih ćemo aplicirati u 

tim, a ovo se radi o izrazito velikim projektima, ovdje su stvarno veliki projekti. Realizacija 

aktivnosti na glavnom projektu sanacije deponije, to je po našim saznanjima preko 10.000.000 KM. 

Ovo što se tiče faza II, uvjeti za građevinsku dozvolu, dakle, trebamo proći kompletnu zakonsku 

proceduru kako i na koji način mi možemo dobiti uopšte dozvole da se krene samo sa sanacijom. 

Mislim da je to nešto što je dosta složen i kompleksan proces, ali ok, treba ga krenuti naravno, i zato 

smo stavili Plan javnih investicija 2027.-2029. Mi imamo cijelu godinu da projekte koje ćemo 

aplicirati, dakle prema ovom Planu javnih investicija, da spojimo sve moguće projekte, da to sve 

upakujemo i da onda mi to njima na vrijeme pošaljemo. Kada je u pitanju gradski trg, mi ćemo sad, 

evo nažalost šefica Aida nije danas tu, mi ćemo vrlo vjerovatno, ajde sad ćemo to malo odgoditi, 

ona je imala smrtni slučaj, trebali smo ove sedmice da imamo sastanak, da konačno damo projektni 

zadatak, u projektnom zadatku za idejno rešenje centra grada, gdje bi se u projektnom zadatku sve 

navelo tačno gdje šta kako želimo i onda ćemo vidjeti potencijalne lokacije za trg. Ono što ima 

jedna, dvije lokacije vidjet ćemo u kom pravcu će ići taj dio, ali to ćemo kada sjednemo da vidimo 

sa službama, javili su nam se iskreno i naši arhitekti koji imaju svoje biroe da bi i oni prisustvovali 

tom sastanku, pa ćemo vidjeti skupa sa njima. Dakle, jako će bitno biti napraviti dobar projektni 

zadatak, precizan i decidan šta mi to želimo. Tako da sada reći o lokaciji samog trga jako je teško. 

Mi imamo plan, ideju, mislim u odnosu na ono što imamo, mi ne možemo reći hoćemo trg, ne znam 

ni ja tu na nekom području gdje je Sahat kula, znamo da ne možemo dirat Sahat kula. Dakle, na 

onom prostoru gdje je slobodno, tu ćemo vidjeti, prvenstveno ideja je bila da se onaj dio gdje su sad 

ona dva manja kioska preko puta one nekadašnje robne kuće, pored Konjića, gore prolaz  kako ide, 

da se ona dva kioska uklone i da se uzme samo dio parka. Tu sam ja onako, kada sam razgovarao, 

mislim da je gospođa Zakira bila sa druge strane, koja je cijeli svoj život u Komusu i brine se o 

zelenilu, kaže nemojte samo dirati zelenilo molim vas. Znači tu smo, evo sad, treba uzeti što je 

moguće manji dio parka da se uklopi sa onim dole dijelom koji je ispred one nekadašnje robne 

kuće, ok, znamo, to jeste privatno, ali treba razgovarati sa čovjekom da se tu napravi jedinstven 

izgled, jedna od lokacija. E sad, da li će biti ta, da li neka druga, to je nešto što se kalkuliše sa tim 

lokacijama. Kada bude gotovo idejno rješenje ili ćemo konkurs za idejno rješenje, eto i taj dio još 

nismo zvanično izdefinisali, na tom sastanku ćemo znati zvanično. Onda ćemo ponovno, kada 

budemo imali idejno rješenje, vratit ćemo ga u javnu raspravu, mjesec ili dva, jer bolje je sačekati 

mjesec, dva, nego krenuti sa tim. Ipak je to projekat koji nije uopšte mali iznos i to je projekat koji 

zahtijeva jako, jako puno stručnih mišljenja i da se to uradi onako baš kako treba. Mislim da mi u 

gradu Gračanici zaista trebamo ići prema tome da se pronađe lokacija za gradski trg. Ako već 

imamo Statut Grada, a imamo, bar da imamo i trg. Tako da evo, to su stvari, a ne znam je li još 

nešto da vam nije jasno kolega. Mislim ja sam se malo od vas iznenadio ovakvim pitanjima, ja sam 

mislio da ste vi već ovih projekata ranije aplicirali pa znate kako to ide, ali eto izgleda da niste.“ 

Mirzet Topčagić, Klub SDP: 

„Zahvaljujem se gospodinu gradonačelniku na ono što sam ja upravo inicirao sa svojom diskusijom, 

što smo dobili evo nekakve naznake, odnosno obrazloženja iz svih ovih oblasti. Imao bih ja, ali 

neću, pošto o tome ćemo i kasnije, ima tu još akata koji će nas slijediti, imao bih ja puno sad da 

kažem na nekakve stvari, da određene projektne dokumentacije postoje, itd., ali nije to moj posao 

da radim, koje su spremne za aplikaciju. Tako da mislim čak da je i glavni projekat sanacije 

deponije Grabovac urađen, spreman, u dozvole ne ulazim, ne poznajem, ali kada je u pitanju glavni 

projekat mislim da je urađen. Vođen diskusijom, evo prije svega što se tiče ovih čišćenja korita 

rijeke, nismo dobili obrazloženja i predlažem da to ne trošimo ponovo, ako postoje, evo tu je šef 

Službe iz te oblasti koji nam može dati i objašnjenje na ovaj moj prijedlog, da to povučemo. I evo, 

ako se već radi, gradonačelnik je kazao da tu bi trebalo da budu projekti preko 2.000.000 KM, ja 

predlažem onda, po meni je logično, tačka 7. mi nećemo vjerovatno napraviti gradski trg za 

2.000.000 KM, ali će nam trebat gradska šetnica koja je u sklopu vjerovatno, pa zašto ne 

preformulišemo rekonstrukcija ulice Alije Izetbegovića ili nekako drugačije, gdje ćemo uzeti ulicu i 

trg i da apliciramo, jer projektna vrijednost će vjerovatno biti cca te vrijednosti. Ja predlažem da 

preformulišemo tačku 7. člana 1. Odluke, da nađemo nekakav termin koji će obuhvatiti i 

rekonstrukciju šetnice i izgradnju eventualno, ako budu postojali tehnički uslovi i tog trga. Zašto 

samo da se ograničavamo sa trgom, a šetnicu ćemo morati tražiti finansiranje ili kao što sam već 

ponovo kazao, možda i keditno se zadužiti ili vlastitim sredstvima, zašto ne bi onda generalizali taj 

projekat, jer bukvalno i jest u sklopu jedan na drugi se nadovezuju. Evo ja predlažem da se nađe 

drugačiji termin u tački 7., znači da to bude rekonstrukcija ulice Alije Izetbegovića, koja može 

obuhvati projektom i trg ili rekonstrukcija šetnice, već kako ćemo nazvati, gdje nam daje 

mogućnost da odmah imamo projekat, kad se uradi ovo što je gradonačelnik kazao, idejno rješenje, 

kad mi vidimo svi kako će to lijepo izgledati. Kad se uradi glavni projekat, gdje ćemo imati onda 

spreman projekat za aplikaciju i vjerovatno će biti to preko ove minimalne vrijednosti koja je 

navedena u obrazloženju ove Odluke.“ 

Sadmir Džebo, Gradonačelnik: 

„Ostao sam dužan ovaj dio. Što se tiče uređenja korita rijeke Spreče, nije nikada sufinansirana sa 

strane Grada, ali ovdje stoji, dakle, planirani iznos finansiranja projekta osigurava se putem 

Federaciji ili je planirano sufinansiranja. Dakle, nije stavljeno i, nego ili, negdje imamo tamo gdje, 

ako bude planirano za neke, to ćemo vidjeti koji su projekti, ali što se tiče konkretno ovog dijela 

uređenja korita rijeke Spreče, nije. Do sada nije nijedan projekat bio koji je tražio i zahtjevao 

sufinansiranje od Grada Gračanica i kompletno je rađeno finansiranje sa viših nivoa. Što se tiče 

gradskog trga, da možemo svakako to preformulisati, jer to se odnosi svakako u tom dijelu zaista, 

gradski trg i šetnica, odnosno centar grada, evo, možemo staviti centar grada skupa sa trgom.“ 

Zaključena rasprava. 

Predsjedavajući je odredio pauzu od 5 minuta. 

Nakon pauze, Predsjedavajući je dao na usvajanje Odluku, gdje se u stavu 1. tačka 7. briše „gradski 

trg u centru MZ Gračanica Grad Gračanica“, a ide „rekonstrukcija ulice Alije Izetbegovića sa 

trgom“. 

Odluka o kandidovanju projekata u Programu javnih investicija Federacije Bosne i Hercegovine 

2027.-2029. je jednoglasno usvojena, sa 28 glasova „ZA“. 

TAČKA 4 

RAZMATRANJE I USVAJANJE ODLUKE O PRESTANKU MANDATA ČLANU VIJEĆA 

MZ ŠKAHOVICA 

 

Nije bilo učesnika u diskusiji. 

 

Odluka o prestanku mandata članu Vijeća MZ Škahovica je jednoglasno usvojena, sa 28 glasova 

„ZA“. 

 

TAČKA 5 

RAZMATRANJE I USVAJANJE ODLUKE O DODJELI MANDATA ČLANU VIJEĆA MZ 

ŠKAHOVICA 

Nije bilo učesnika u diskusiji. 

 

Odluka o dodjeli mandata članu Vijeća MZ Škahovica je jednoglasno usvojena, sa 28 glasova 

„ZA“. 

 

TAČKA 6 

RAZMATRANJE I USVAJANJE IZVJEŠTAJA O IZVRŠENIM PROCJENAMA 

PROMETA NEPOKRETNOSTI I PRAVA ZA 2025. GODINU 

 

Nije bilo učesnika u diskusiji. 

 

Izvještaj o izvršenim procjenama prometa nepokretnosti i prava za 2025. godinu je jednoglasno 

usvojen, sa 28 glasova „ZA“. 

 

TAČKA 7 

IZVJEŠTAJ O REALIZACIJI PROGRAMA RADA, OSTVARIVANJU POLITIKE 

GRADA I AKTIVNOSTIMA GRADONAČELNIKA ZA 2025. GODINU 

 

Nije bilo učesnika u diskusiji. 

 

Izvještaj o realizaciji Programa rada, ostvarivanju politike Grada i aktivnostima Gradonačelnika za 

2025. godinu je jednoglasno usvojen, sa 28 glasova „ZA“. 

 

TAČKA 8 

IZVJEŠTAJ O ODABIRU PROJEKATA PO JAVNOM POZIVU ZA SPORTSKE 

KOLEKTIVE U 2025. GODINI 

 

Avdo Kurtović, Komisija za obrazovanje, kulturu, sport, mlade i odnose sa vjerskim 

zajednicama: 

„Na današnjem sastanku Komisije za obrazovanje, mlade i sport, ovaj Izvještaj smo ocijenili kao 

pozitivan, ali ponovo, kao i na prethodnoj sjednici, naglašavam da mislim da puno više prostora i 

puno više šanse treba dati dvoranskim sportovima, obzirom da smo mi i dalje mali grad, nismo neka 

velika sredina koja može uložiti neka prevelika sredstva za velike sportske kolektive. Tu stoji 

naravno akcenat na veće sportske kolektive koji igraju neku ozbiljniju ligu, imaju neke veće 

finansijske izdatke nego ostali sportski klubovi, ali stavljamo ovdje akcenat na ženske kolektive i na 

dvoranske sportove, da se povećaju ili pokušaju povećati finansijska izdvajanja, jer mislim da može 

na taj način da se puno bolje promoviše sport, a i samim tim trenutno kao što vidimo sa nekim 

manjim finansijskim sredstvima uspjevaju da naprave lijepe rezultate na koje možemo i mi sami biti 

ponosni.“ 

Nije bilo učesnika u diskusiji. 

 

Izvještaj o odabiru projekata po Javnom pozivu za sportske kolektive u 2025. godini je jednoglasno 

usvojen, sa 29 glasova „ZA“ 

 

TAČKA 9 

RAZMATRANJE INFORMACIJE O REALIZACIJI VIJEĆNIČKIH INICIJATIVA I 

PITANJA U 2025. GODINI 

 

Nije bilo učesnika u diskusiji. 

 

Informacija o realizaciji vijećničkih inicijativa i pitanja u 2025. godini je primljena k znanju. 

 

TAČKA 10 

RAZMATRANJE INFORMACIJE O STANJU ZAŠTITE OD POŽARA I VATROGASTVA, 

PRAĆENJA I IZVRŠENJA PLANA ZAŠTITE OD POŽARA NA PODRUČJU GRADA 

GRAČANICA U 2025. GODINI 

 

Nije bilo učesnika u diskusiji. 

 

Informacija o stanju zaštite od požara i vatrogastva, praćenja i izvršenja plana zaštite od požara na 

području Grada Gračanica u 2025. godini je primljena k znanju. 

 

Sjednica je zvaršena u 11,34 sata. 

 

 

 

 

  ZAPISNIK VODIO:                                                                          PREDSJEDAVAJUĆI 

                                                                                                               GRADSKOG VIJEĆA 

___________________                                                                        

      Haris Hrvić                                                                             ____________________                     

                                                                                                                          Mirza Okić 

